
	1. ՀՀ ֆինանսների նախարարություն
	23․06․2025թ․

	
	N 01/26-1/14047-2025

	1. Կառավարության 04.05.2017թ. № 526-Ն որոշմամբ հաստատված կարգի 32-րդ կետի 28-րդ ենթակետում՝ Կառավարության 13.03.2025թ. № 277-Ն որոշմամբ կատարված փոփոխությամբ սահմանվել է, որ ընտրված մասնակիցը որակավորման ապահովում չի ներկայացնում։ Միաժամանակ սահմանվել է նաև, որ որոշման պահանջները չեն տարածվում մինչև ուժի մեջ մտնելը (14.03.2025թ.) սկսած գնման գործընթացների վրա։ 
Վերոնշյալից ելնելով՝ հայտնում ենք, որ՝
- եթե ծառայությունը ներառվել է գնումների պլանում մինչև 14.03.2025թ., առաջարկություններ չունենք.
- եթե ներառվել կամ ներառվելու է նշված ամսաթվից հետո, ապա անհրաժեշտ է խմբագրել նախագիծը՝ հանելով որակավորման ապահովման վերաբերյալ պայմանները:	
	Ընդունվել է։ Նախագիծը լրամշակվել է։

	2. ՀՀ արդարադատության նախարարության
	01.08.2025թ.

	
	№/27.0.01/33006-2025

	Նախագծով առաջարկվող կարգավորումների կապակցությամբ հայտնում ենք հետևյալը.
Հայաստանի Հանրապետության կառավարության 2017 թվականի մայիսի 4-ի N 526-Ն որոշման (այսուհետ՝ Որոշում) N 1 հավելվածի 3-րդ կետի համաձայն՝ յուրաքանչյուր առանձին դեպքում, հիմնավորելով գնման գործընթացի առանձնահատկությունը, պատվիրատուն կարող է դիմել Հայաստանի Հանրապետության կառավարությանը (սահմանված կարգով ներկայացնելով համապատասխան Հայաստանի Հանրապետության կառավարության որոշման նախագիծ)` հայցելով վերջինիս թույլտվությունը՝ գնումն իրականացնել առանց սույն կարգով սահմանված պայմաններից մեկի կամ մի քանիսի պահպանման՝ կիրառելով կամ չկիրառելով դրան փոխարինող այլ պայման (պայմաններ):
Այս դեպքում, Հայաստանի Հանրապետության կառավարությունը, հաշվի առնելով գնման գործընթացի առանձնահատկությունը, կարող է որոշում կայացնել, թույլատրելու պատվիրատուին կազմակերպելու գնման գործընթացը՝ առանց սույն կարգով սահմանված պայմաններից մեկի կամ մի քանիսի պահպանման, անհրաժեշտության դեպքում, կիրառելով դրան փոխարինող այլ պայման (պայմաններ):
Որոշման N 1 հավելվածի 21-րդ կետի 1-ին ենթակետի «է» և «ժ» պարբերությունների համաձայն՝ 
«21. Եթե գնման գործընթացների կազմակերպման ժամանակացույցով այլ ժամկետ նախատեսված չէ, ապա գնման պահանջի ծագման օրվան հաջորդող քսան աշխատանքային օրվա ընթացքում պատասխանատու ստորաբաժանումը`
1) կազմում և հաստատում է գնման հայտը, որը ներառում է` 
է. կանխավճարի հատկացման հնարավորությունը և առավելագույն չափը, (…)
ժ. մասնակիցներին ներկայացվող որակավորման չափանիշները, դրանց գնահատման համար պահանջվող փաստաթղթերը, պայմանագրի ապահովման չափը, եթե տվյալ ընթացակարգի շրջանակում պատասխանատու ստորաբաժանման պատճառաբանված որոշմամբ նախատեսվում է կիրառել որակավորման չափանիշներ:»:
Վերոնշյալ իրավակարգավորումների համատեքստում հարկ է նշել, որ կանխավճարի հատկացման հնարավորությունը և առավելագույն չափը, մասնակիցներին ներկայացվող որակավորման չափանիշները, դրանց գնահատման համար պահանջվող փաստաթղթերը, պայմանագրի ապահովման չափը արդեն իսկ Որոշման N 1 հավելվածի 21-րդ կետի 1-ին ենթակետով նախատեսված են որպես գնման հայտում ներառվող տվյալներ: Ուստի, պարզաբանման կարիք ունի Նախագծով մասնակիցներին ներկայացվող որակավորման չափանիշները, դրանց գնահատման համար պահանջվող փաստաթղթերը գնման հայտով սահմանելու վերաբերյալ կարգավորումը որպես Որոշման N 1 հավելվածով սահմանված կարգի որևէ պայման չկիրառելու և գնման գործընթացի առանձնահատկություն դիտարկելու նպատակը։
Միևնույն ժամանակ, կանխավճարի չափի և պայմանագրի ապահովման չափի առումով, եթե Նախագծի նպատակը Որոշման N 1 հավելվածի N 1 հավելվածի 3-րդ կետին համապատասխան սահմանված որևէ դրույթի չկիրառելն է, ապա այդ մասով անհրաժեշտ է Նախագծով նախատեսել համապատասխան կարգավորում։
	Ընդունվել է։ Նախագիծը լրամշակվել է։






